
МИНИСТЕРСТВО ЗА ТРАНСПОРТ И ВРСКИ

ИЗВЕШТАЈ ЗА ПРОЦЕНКА НА ВЛИЈАНИЕТО НА РЕГУЛАТИВАТА
	Назив на министерство:
	Министерство за транспорт и врски

	Назив на предлогот на закон:
	Предлог на Закон за систем на адреси


	Одговорно лице и контакт информации:
	Вјолца Ахмети Круезиу, Раководител на Сектор по овластување на министер


	Вид на Извештај:
	 FORMCHECKBOX 
Нацрт

 FORMCHECKBOX 
Предлог 



	Обврската за подготовка на предлогот на закон произлегува од:
	 FORMCHECKBOX 
 Годишна програма за работа на Владата на Република Северна Македонија
 FORMCHECKBOX 
 НПАА
 FORMCHECKBOX 
 Заклучок на Владата на Република Северна Македонија
 FORMCHECKBOX 
Друго (консултации со научни институти)

	Поврзаност со Директивите на ЕУ:
	Нема 

	Дали нацрт извештајот содржи информации согласно прописите кои се однесуваат на класифицираните информации:
	 FORMCHECKBOX 
Да
 FORMCHECKBOX 
Не

	Датум на објавување на нацрт Извештајот на ЕНЕР:
	18.11.2019 година

	Датум на доставување на нацрт Извештајот до Министерството за информатичко општество и администрација:
	__________година

	Датум на добивање на мислењето од Министерството за информатичко општество и администрација:
	

	Рок за доставување на предлогот на закон до Генералниот секретаријат
	31.12.2019година


1. 
Опис на состојбите во областа и дефинирање на проблемот
1.1
Опис на состојбите 
Со Законот за определување на имиња на улици, плоштади, мостови и на други инфраструктурни објекти се уредуваат условите и начинот на определување имиња на улици, плоштади, мостови и други инфраструктурни објекти, нумерирање на објектите наменети за живеење и работа, поставување и одржување на табли со имиња на улиците и куќните броеви, како и водење на регистар и евиденција на имиња на улици и куќни броеви.

Во овој закон по направена анализа утврдени се одредени недостатоци и слабости во пропишаните решенија во повеќе сегменти, констатирани и од работната група со која раководеше Агенцијата за катастар на недвижности а во која беа вклучени повеќе институции засегнати од примената на овој закон.
Со новиот Предлог на Законот за систем на адреси ќе се овозможи  да се надминат одредени слабости и недостатоци во областа на адресниот систем на Република Северна Македонија.
1.2
Причини за проблемите кои се предмет на разгледување 
Со Предлог на Законот за систем на адреси се уредуваат условите и начинот на определување на имe на улицa, нумерирање на објектите, поставување и одржување на табли со имиња на улиците и куќни броеви на објектите, како и начинот на воспоставување и водење на Адресниот регистар во Република Северна Македонија. 

Во Законот за определување на имиња на улици, плоштади, мостови и на други инфраструктурни објекти по направена анализа утврдени се одредени недостатоци и слабости во пропишаните решенија а особено во делот на водењето на евиденцијата на улиците и куќните броеви, односно не постоење на едниствен систем од кои сите институции би ги добивале потребните информации и податоци за адресите.
Во постојното законско решение постои недостаток од одредби со кои ќе се овозможи унифицираност на евиденцијата и поврзаност на институциите во користењето на подтоци од областа на адресните податоци.

Со денот на започнувањето на примената на Законот за систем на адреси односно со воспоставувањето на Адресниот регистар по населено место, ќе престане да важи Законот за определување на имиња на улици, плоштади, мостови и на други инфраструктурни објекти за населеното место.

2. 
Цели на предлог регулативата
Основната цел поради која се предлага законот за систем на Адреси е во насока на воспоставување на стандардизиран систем за адреси со интегрирани графички и атрибутни податоци која еднозначно ќе ја определи локацијата на адресата, како и да се  уреди надлежноста, Агенцијата за катастар на недвижности да го воспостави и води Адресниот Регистар на Република Македонија. 

Описните и просторни податоци за адресите во Адресниот Регистар ќе се чуваат и водат во централизирана база на податоци.

Со Предлог на Законот за систем на адреси ќе се овозможи  да се надминат одредни слабости и недостатоци во однос на начинот и постапката за донесување на одлуката за определување на име на улица, име на булевар, кеј и на друг инфраструктурен објект како дел од описните податоци за улиците, име на плоштад, аеродром, граничен премин, комплекс здравствени објекти, комплекс образовни објекти, комплекс спортски објекти, надпатник, плоштад, подпатник, технолошко индустриски зони, трговски центар и други објекти од јавен карактер, како дополнителен описен податок на куќниот број, нумерирање на куќните броеви и во делот на водењето на адресните податоци, а кои беа содржани во постојните законски решенија кои ја опфаќаат оваа област.

Целта на Предлог е да се надминат одредни слабости и недостатоци во областа нa определувањето на  имe на улицa, булевар, плоштад, кеј  и на друг инфраструктурен  објект, утврдени во постоечкото законско решение. 

Основната цел поради која се предлага законот за систем на Адреси е во насока на воспоставување на стандардизиран систем за адреси со интегрирани  графички и атрибутни податоци која еднозначно ќе ја определи локацијата на адресата, како и да се  уреди  надлежноста, Агенцијата за катастар на недвижности да го воспостави и води Адресниот Регистар на Република  Северна Македонија. 

3.
Можни решенија (опции)

3.1
Опис на решението „не прави ништо“  
Опцијата “не прави ништо” се користи како параметар за споредба на трошоците и користите од останатите опции (baseline). 

Ова решение значи да не се донесе предложениот закон. Ова не е прифатлива опција, бидејќи со нејзино одбирање не само што нема да се постигне горенаведената цел, туку и ќе се зголемат штетите што ги создава применувањето на постојното законско решение во одредени негови делови.

3.2
Опис на можните решенија (опции) за решавање на проблемот

Опцијата постојниот закон да се корегира со измени и дополнувања, исто така не е прифатлива опција. Оваа опција би имала поголем обем на интервенции во постојниот закон од оваа област, одошто е неговата вкупна содржина, поради што таа е сосем неприфатлива.

Донесување на нов Закон за систем на адреси е единствената прифатлива опција за решавање на проблемот.
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија ИМА
Со донесување на предлог на законот, ќе се скратат и ќе се олеснат процедурите за донесување на листа за определување на имиња на улици како како и  ќе се воспостави единствен начин на водење на евиденција на адреси на целата територија на Републиката, што позитивно ќе влијае на динамиката и развојот на економските состојби на Републиката.
4.2
Фискални влијанија ИМА
За спроведување на овој предлог на закон се потребни дополнителни финансиски средства од Буџетот на Република Северна Македонија.
4.3
Социјални влијанија ИМА
Олеснета, поедноставна и брза постапка за добивање на податоци за адресите, ќе биде од позитивно влијание за сите чинители во социјалниот живот, а особено за институциите и правни лица кои секојдневно ги употребуваат подтатоците од адресниот систем во делокругот на своето работење.

4.4
Влијанија врз животната средина НЕМА
4.5
Административни влијанија и трошоци – ИМА
а) трошоци за спроведување 

Успешното спроведување на законот ќе зависи особено од Општините односно градот Скопје и Централниот Регистар на Република Северна Македонија кои се должни, постојните адресните податоци да ги достават до Агенцијата за катастар на недвижности во електронска форма, како и од Агенцијата за катастар на недвижности која по добивањето на податоците ќе врши теренско прибирање на просторни податоци за улици и куќни броеви и ажурирање на описните податоци во функција на воспоставување на Графичкиот регистар за улици и куќни броеви. Теренски прибраните податоци ќе треба да се потврдат од страна на градот Скопје и општините, во смисол секоја улица да има име и секој влез на објект да има куќен број, во функција на воспоставување на Адренен регистар по населено место.
Трошоците за набавка и поставување на табличките со куќните броеви се на товар на општината односно Градот Скопје.

б) трошоци за почитување на регулативата - НЕМА
5.
Консултации

5.1 Засегнати страни и начин на вклучување


Предлог законот е доставен на мислење до Секретаријат за законодавство, Министерство за финансии, Секретаријатот за европски прашања,  Министерство за информатичко општество и администрација, Министерство за правда, Министерство за внатрешни работи, Министерство за локална самоуправа, Министерство за култура, Агенција за катастар на недвижности, Државен завод за статистика, Управа за водење на матични книги, Централен регистар на Република Македонија, Град Скопје и ЗЕЛС.
Во процесот на изработувањето на Законот преку работна група се вклучени поголем дел од овие институции.
5.2
Преглед на добиените и вградените мислења 
По добивањето на сите мислења истите ќе бидат обработени и земени предвид при изготвувањето на овој Предлог на Закон.
5.3
Мислењата кои не биле земени предвид и зошто
/
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)


Со овој предлог на закон,  решенијата содржани во него ќе ги разрешат на најприфатлив начин насобраните проблеми, слабости и недостатоци во постојните законски решенија. 
6.2
Ризици во спроведувањето и примената на секое од можните решенија (опции)

Според досегашната анализа и оцена на состојбите, не се детектирани одредени ризици кои би можеле да се појават во спроведувањето и примената на ова решение.
6.3 Препорачано решение со образложение

Се препорачува донесување на Предлог на Законот за систем на адреси со кој ќе се овозможи да се надминат одредни слабости и недостатоци во однос на начинот и постапката за донесување на одлуката за определување на име на улица, име на булевар, кеј и на друг инфраструктурен објект како дел од описните податоци за улиците, име на плоштад, аеродром, граничен премин, комплекс здравствени објекти, комплекс образовни објекти, комплекс спортски објекти, надпатник, плоштад, подпатник, технолошко индустриски зони, трговски центар и други објекти од јавен карактер, како дополнителен описен податок на куќниот број, нумерирање на куќните броеви и во делот на водењето на адресните податоци, а кои беа содржани во постојните законски решенија кои ја опфаќаат оваа област.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Нема 


7.2
Потребни подзаконски акти и рок за нивно донесување


Да,  во рок од една година од денот на влегувањето во сила на овој закон и тоа:
1. Формата и содржината на листата на имиња на улици, ги пропишува општината, односно градот Скопје;

2. Начинот на определување на целосниот и скратениот назив на името улицата, булеварот, кејот и друг линиски инфраструктурен објект како и определувањето на структурата на името го пропишува општината, односно градот Скопје;

3. Материјалот, бојата, формата и димензијата на таблите од член 21 на овој закон и табличките со куќните броеви на објектите, како и видот, големината и бојата на буквите и броевите ги пропишува министерот за транспорт и врски;

4. Начинот на нумерирање на објектите, во зависност од видот на населеното место, видот на објектот, поставеност на влезот кон улицата, како и начинот на поставување на таблички со куќни броеви за влезовите на објектите, ги пропишува Агенцијата за катастар на недвижности, во согласност со Министерството за транспорт и врски;

5. Формата и содржината на геодетскиот елаборат од член 33 став (3) од законот го пропишува Управниот одбор на Агенцијата на катастар на недвижности;
6. Тарифник за висината на надоместокот за внесување на податоците во Адресниот Регистар;

7. Формата, содржината и начинот на издавање податоците од член 41  став (2) од законот ги пропишува Управниот одбор на Агенцијата за катастар на недвижности;

8. Тарифник за висината на надоместокот за издавањето податоците;

9. Формата, содржината и начинот на издавање податоците од член 42 став (1) од овој законот ги пропишува општината односно градот Скопје и висината на надоместокот за издавањето на уверението, зависи од реално направените трошоци за негово издавање и се утврдува со акт на општината односно градот Скопје;

10. Формата и содржината на изводот од Адресниот регистар, преклопот на податоци од Адресниот регистар со податоци од катастар на недвижности, уверението за историски преглед на извршени промени на улица и уверението за историски преглед на извршени промени на куќен број ги пропишува Управниот одбор на Агенцијата;

11. Начинот и постапката на водењето на Адресниот Регистар го пропишува Управниот одбор на Агенцијата за катастар на недвижности по предходно прибавено позитивно мислење од Министерството за транспорт и врски и Државниот завод за статистика на Република Северна Македонија;

12. Методологија за утврдување на матични броеви на улици.

13. Формата и содржината на прекршочниот платен налог ја пропишува министерот за транспорт и врски и

7.3       Органи на државната управа, државни органи и други органи надлежни за спроведување


Министерство за транспорт и врски, Агенција за катастар на недвижности и единиците на локалната самоуправа.

7.4 Активности за обезбедување на ефикасно спроведување на предлогот на закон


Преку соодветно информирање на засегнатите страни, изработување на упатства за применување на законот публикувани за широка употреба.

8.
Следење и евалуација

8.1 Начин на следење на спроведувањето


Министерството за транспорт и врски преку континуиран надзор на постапките пропишани со овој предлог на закон и Агенцијата за катастар на недвижности преку начинот на воспоставување на Адресниот регистар ќе бидат одговорни за следење на имплементацијата за законските решенија од овој закон.
8.2
Евалуација на ефектите од предлогот на закон и рокови 

Агенцијата за катастар на недвижности со Министерството за транспорт и врски а во соработка со сите инволвирани страни односно субјекти, по истекот на соодветен период (од најмалку три години) би можело да даде соодветна евалуација на ефектите од примената на овој закон.

Како индикатор ќе се користат: 

- „користењето на Адресниот регистар од страна на државните органи, општините, градот Скопје, јавните претпријатија како и други правни лица“ ;
-   „поефикасна и поквалитетна постапка за определување на име на улица од страна на општината“ и
- „воспоставување на Адресниот регистар по населено место од страна на единиците на локалната самоуправа“.

   Изјава од министер
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Датум: 


                                                                                             ..................................................







                                                             потпис на министер

